
Gheziez,
M’hijiex I-ewwel darba li gieghed niltaga’ maghkom permezz ta’ dan

il-fuljett parrokjali. llkoll tafuni peress li erba’ snin ilu kont ukoll
fostkom bhala r-raghaj spiritwali taghkom.

Ergajt fostkom bil-ferh u l-entuzjazmu sabiex inkomplu I|-hidma
parrokjali b’risq il-parro¢¢a. Ghazilt bhala motto parrokjali ghal dawn |
-erba’ snin li gejjin 2011-2015 vers minn San Luqga |-Evangelista
(Lg2, 51), ‘KOLLOX F’QALBHA'. Inpoggu kollox f'galb Marija: il-ferh,
in-niket, is-successi, il-fallimenti, il-wegghat,..nerhu kollox f'qalbha, hi
li hi I-patruna tal-Parroc¢a taghna, sabiex hi tkompli tmexxina bhala
familja parrokkjali lejn il-Qalb ta’ Binha Gesu’.

Nawgura ghalhekk minn issa lil kulhadd sabiex inpoggu ‘kollox
fgalbha’, ghax kif jafna Gesu’, tafna hi ukoll. Nixtieq ukoll li fdan il-
parrokat napprofondixxu aktar fil-fond il-figura u t-taghlim tal-Beatu I-
Papa Gwanni Pawlu 2, li fil-bidu tal-papat tieghu, fl-1978, ikkonsagra
lid-dinja lill-Qalb bla Tebgha ta’ Marija, u stedinna biex nifthu galbna
u nintelqu fidejn Alla bla biza’.

Fl-ahharnett, nirringrazzja lil ex Kappillan, P. Donald Bellizzi u lil
P. William Bartolo tax-xoghol li wettqu fostkom f'dawn is-snin, u lil
P. Guido Muscat, li ser jibga’ jifforma parti minn din il-Komunita’
flimkien mieghi u ma’ P. Gorg Buttigieg. ‘Il quddiem se jkollna
membru iehor li se jithabbar meta jkun il-waqt.

Grazzi u itolbu ghalina, sabiex inkomplu nkunu ta’ gid spiritwali ghal
parroc¢ca kollha.

Tkunu mberkin!
P. Joseph Mamo ofm Conv.




Hsieb Spiritwali
GHANNAQNI MIEGHEK.....INKELLA

(mehud mill-istejjer tal-Patri ta’ Patri Piju Sammut)

£-Abba Gwanni kien qgieghed jaghmel is-sinossi meta qal lid-
dixxipli tieghu din il-parabbola.

Darba kien hemm wahda mara tat-triq. Kienet ilha s-snin
taghmel dan ix-xoghol. Mela darba tiltaga’ ma’ wiehed ragel sabih u
sinjur li malli raha mill-ewwel iggennen fugha. Habbha hafna. Xtaq
jizzewwigha. Qalilha bil-proposta tieghu. Hija, mbellha qaltlu: ‘Ma
tarax?! Mela ma tafx jien min jien?’ Imma huwa kompla jinsisti: ‘Iva
naf min inti, imma nhobbok hafna. Ma nistax nghix minghajrek.
Nixtieq nizzewgek’. ‘Imma jiena mara mahmuga’, kompliet tinsisti
hija....'Tibzax, l-imhabba tieghi taghmlek nadifa’, tenna dan il-guvni
sabih u ghani.

Din il-mara bilkemm riedet temmen lil xortiha. Fl-ahhar accettat u
zzewgu. Bnielha dar il-gmiel taghha, ma kien ihalliha niegsa minn
xejn. Anzi kien jipprova janticipa I-bzonnijiet taghha. Kien ihobbha
wisq!

Imma I-irgiel tar-rahal ma rrassenjawx ruhhom dagshekk malajr. Tilfu
mara ghal-loghob u I-gosti taghhom. ‘Hemm bzonn [li nergghu
nirbhuha lura’, qalu. ‘Wara kollox, din il-mara, prostituta kienet u
prostituta baqghet anki jekk izzewget. Gisimha, qalbha, il-passjonijiet
fiha ghadhom ibagbqu bhal gabel...” Allura ftiehmu li jmorru jippruvaw
ihajruha ghall-hajja ta’ gabel. Ma azzardawx imorru mill-bieb ta’
quddiem. Marru minn wara u bdew isaffrulha bhal ma kienu jaghmlu
gabel, meta kien ikollhom bzonnha.....

Din il-mara semghethom. U hassitha m¢arrta minn gewwa. Ghax kien
veru dak li hasbu I-irgiel tar-rahal fugha — gisimha kien ghadu jixghel
bil-passjonijiet ta’ gabel. Imma min-naha I-ohra ma setghetx tinsa dak
li r-ragel taghha ghamel ghaliha, minn liema hama kien galaghha.
Kien hu li kien rega’ taha lura d-dinjita’ taghha ta’ mara. Sabet ruhha
mgebbda bejn il-passjoni u I-gratitudni. ‘X’se naghmel?’ Haga wahda



biss setghet taghmel biex issalva. Telqget tigri fil-kamra tas-sodda fejn
kien hemm ir-ragel taghha, bdiet thaddnu u tghidlu bid-dmugh
f'ghajnejha: ‘Ghannaqgni, ghannagni mieghek, hobbni li ma mmurx
nittradik!’

Din hija |-problema ta’ hajjitna. Il-mara tat-trig hija ahna li hafna drabi
wagqgajna fid-dnub. Imma jum wiehed iltaga’ maghna ragel sabih u
ghani minn Nazaret. Jismu Gesu’ Kristu. Dan ir-ragel iggennen fugna
u ried jizzewwigna. Ried jghix l-avventura ta’ I-imhabba maghna.
Avventura ta’ intimita’. Ovvjament ix-xjaten se jaghmlu minn kollox
biex johorguna mid-dar ta’ Gesu’ u jergghu iwaqqghuna fid-dnub.
Jekk irridu nsalvaw haga wahda hemm x’naghmlu. Immorru
nitghannqu mieghu.

Xhasra li geghdin nitghannqu u niggranfaw ma’ kollox barra mieghu.

lva, uliedi,
iggranfaw mieghu.
U titilquhx.

QATT.




Hajja u Hidma -- Novembru 2011

It-Tlieta 1:

L-Erbgha 2:

II-Hamis 3:

lI-Gimgha 4:

Is-Sibt 5:

ll-Hadd 6:

L-Erbgha 9:

ll-Hadd 20:

L-Erbgha 23:

ll-Hadd 27:

Solennita’ tal-Qaddisin Kollha
11.30am Mil-llum jibda I-quddies kull jum
Fi¢c-Cimiterju.

Jum il-Mejtin Kollha
Fis-6.15pm Konc¢elebrazzjoni mill-Komunita’
bis-sehem tal-Kor Parrokjali Hlewwa ta’ Marija

Adorazzjoni fis-Seminarju tal-Virtu’ Rabat.

L-Ewwel Gimgha tax-xahar.  Ingeddu I-
konsagrazzjoni taghna lill-Qalb ta’ Gesu’.

L-ewwel Sibt tax-xahar. Ingeddu I|-Konsagrazzjoni
taghna lill-Qalb Bla Tebgha ta’ Marija. Fil-5.15
Adorazzjoni b’riparazzjoni ghall-offizi li jsiru lill-Qalb ta’
Gesu’ u |-Qalb ta’ Marija.

[llum ma jkunx hemm quddiesa fil-11.30am fic-
cimiterju. FI-4.00pm tigi ¢celebrata quddiesa u jsir
it-tberik u I-in¢censar ta¢-Cimiterju. F’kaz ta’ mal

temp, i¢c-celebrazzjoni ssir fil-Parro¢ca ta’ Burmarrad.
quddiesa tas-6.15pm issir I-istess fil-parrocca.

Fis-7.00 fic-Centru Parrokjali ssir laggha tal-Kunsill
Parrokjali, kummissjonijiet u membri u ghaqdiet tal-
parocca

Solennita’ ta’ Kristu Re. FI-10.30 laggha tal-Grupp
Familji Nsara

Quddiesa u Buffett Breakfast fir-Riviera Hotel, il-Marfa.
Biljetti minghand il-helpers tas-soltu.

L-Ewwel Hadd ta’ [-Avvent



Verbum Dei Caro Factum ES

50 sena - Museum -
San Pawl il-Barhar
1961-2011

Nifirhu u nirringrazzjaw lil Alla tal-50 sena
li s-so¢jeta’ tal-Muzew qdiet u ghadha taqdi
I-missjoni taghha.

Hafna minnkom ibbenefikaw u ghadhom
jibbenefikaw minn dan it-taghlim. Grazzi!

‘It-Taghlim tajjeb huwa I-ghajn ta’ kull Gid’
San Gorg Preca




FORMAZZJONI TAGHNA U TA' ULIEDNA

Gaddafi......u jien?

ghadna kif assistejna ghal tmien xhur ta’ gwerra kiefra fil-Libja, li
rat eluf imutu inturtament u eluf ohra jbatu tbatija kerha u krudili,
sakemm hmistax ilu l-ahbar li Gaddafi gie maqtul griet mal-erbat irjieh
tad-dinja bhal-lehha ta’ berga. Hafna hassewhom sodisfatti li fl-ahhar
dan id-dittatur ha dak li kien haqqu, waqt li ohrajn qalu li xtaqu li kieku
hallas prezz aktar qares u fit-tul ghal dak li ghamel. Kienu ftit hafna
dawk li galu li ma gablux li Gaddafi kellu jinqatel.

Wara li kelli ¢ans nirrifletti ftit dwar dak li gara u l-opinjoni tal-
maggoranza tan-nies irrealizzajt kemm ahna I-bnedmin kapaci ngarqu
bina nfusna. Dan ta’ Gaddafi ukoll huwa qtil u bhala nsara ma
nistghux napprovaw minn dan il-gtil. Il-qtil gatt ma jista’ jitqies
gustizzja. Tajjeb li ssir il-gustizzja izda |-qtil gatt ma jista’ qatt ikun
gustiifikat. ll-kmandament “La toqtolx” jghodd ghal kulhadd, u iva,
anke ghal Gaddafi.

Hsibt ukoll fkemm tfal ta’ kull eta’ kienu xhieda ta’ din il-gwerra u ta’
dan il-gtil brutali ta’ Gaddafi. Forsi ahna ghaddejjin minn haga ghall-
ohra bit-televixins mixghulin fil-kkmamar tad-djar taghna waqt li uliedna
ged jiehdu I-kollazzjon, u bil-gazzetti mifruxin fuq I-imwejjed tal-ikel
ftit nahsbu dwar il-messaggi li ged jigu mghoddija lil uliedna.

F'dan il-kaz il-messagg li wasal lil hafna tfal kien li certu persuni
jisthogqgilhom jigu maqtula — li f¢certu sitwazzjonijiet ma jimpurtax li
bniedem joqtol iehor; li fcertu sitwazzjonijiet il-bniedem jista’
jaghmilha t’Alla u jiddeciedi li bniedem iehor ghandu jmut.

U hsibt dwar din ix-xewqa fil-bniedem i jaghmel vendetta minn
haddiehor u jilghabha ta’ mhallef. Bl-ebda mod ma rridu ninsew it-
tbatija kbira li I-poplu Libjan ghadda minna taht Gaddafi, izda nahseb
li minn meta bdiet il-gwerra Gaddafi sar personifikazzjoni tal-hazen



kollu tad-dinja, u ghajnejn kulhadd waqfu fuqu. lzda hawn hafna
mexxejja ohra f'pajjizi diversi li ged jahqgru I-popli taghhom dagskemm
haqar lill-Libjani Gaddafi. Id-dinja ma taghmel xejn dwar dawn il-
mexxejja — jew kien minhabba Ii fil-Libja hemm daqgstant rizorsi
naturali illi kull pajjiz iehor interessah kif kienu se jizvolgu |-affarijiet
f'dan il-pajjiz?

U hsibt ukoll f'diversi persuni ohra li fuq skala izghar huma wkoll ikunu
id-dittaturi ta’ dawk ta’ madwarhom. Hsibt fdawk |-imghallmin li forsi
jahqru lil dawk li jimpjegaw, u ma jurux gustizzja maghhom. Hsibt
fohrajn li geghdin fpozizzjoni tat-tmexxija u jippretendu li dawk li
jmexxew jaghmlu dak li ged jghidu huma minghajr ma jispjegawlhom
ir-ragunijiet ghall-ordnijiet taghhom. Tista’ tkun genitur u qed
taghmilha ta’ dittatur ma’ wliedek, u tista’ tkun zewg xi hadd u martek
thossha qed tghix fterrur mieghek aktar milli kienu jhossuhom il-
Libjani taht Gaddafi.

Mela nahseb li gabel ma nippuntaw subghajna lejn Gaddafi u nghidu
li ha dak li haqqu, tajjeb li nharsu ftit madwarna u lejn ir-ruh taghna u
naghmlu wkoll ezami tal-kuxjenza, li ma jmurx bla ma ghadna
ndunajna ahna wkoll ghandna Gaddafi zghir jikber gewwa fina!

Daniella Zerafa

Alla

Imhabba
*Mahfra




Tajjeb Tkun Taf

jistghu jikuntatjawh fuq il-mobilelitimru:
99457234 jew permezz tal-email:

Dawk li jixtiequ appuntament ma}kfppillan
frioemamo@gmail.com

InfakKkru, lil dawk li jixtiequjifurmaw parti mill-
kumitat tgl-festa biexjiehdu hsieb jikkuntat-
jaw lill-kappillan

Infakkru |i-|:l'i5rerira'§§ ibga’ tkun miftuha s-
sibtijiet filghodiurbejn id=9.00 u 1-12.00.

» i
ll-Kapella-tas-Sagrament tibga’ tkun jiftuha
kull nhar ta’ hamis bejn id-9.00 u 1-12.00.




